
Ein Stori Lawen  
Yr ydym yn Eglwys Blwyf Gymraeg yng nghanol y 
ddinas ac yr ydym wedi bod yn rhan o fywyd, 
bwrlwm a thwf Caerdydd ers mwy na chanrif a 
hanner.   
 Mynegwn ein ffydd Gristnogol yn llawen trwy 

ein haddoliad, ein gwasanaeth a’n cymdeithas 
mewn awyrgylch sy’n groesawgar, gofalgar a 
theuluol ei naws.   

 Yr ydym yn meithrin ein plant a’n pobl ifanc 
trwy weithgareddau’r Ysgol Sul a’r 
gwasanaethau teuluol, a thrwy ein 
gwasanaethau litwrgaidd, y geiriau a’r 
gerddoriaeth cawn ein hysbrydoli i addoli a 
gwasanaethu’r Duw byw.   

 Yr ydym yn falch o annog a chefnogi dysgwyr 
y Gymraeg.   

 Mae croeso ac mae lle yn yr eglwys hon i 
bawb sydd am ystyried neu ailgydio yn eu 
ffydd neu sy’n chwilio am gartref ysbrydol. 
 

Os am ragor o wybodaeth am Eglwys Dewi Sant: 
Ficer/Vicar: Y Parchedig Ganon Dyfrig C. Lloyd  
Rhif Ffôn: 029 2056 6001   
E-bost: dyfriglloyd@hotmail.com 
Y Parchedig Rhian Linecar (Offeiriad) 
Ffôn: 01446 760 007 
E-bost: rlinecar@gmail.com 
Y Wardeniaid/Churchwardens: 
Rhys Jones - Ffôn: 029 2056 3834 neu 077 94 
897328 
E-bost:  rhys.helen.jones@btinternet.com 
Delyth Davies – Ffôn: 029 2084 3336 
E-bost: delyth.d@yahoo.com 
Cyfarwyddwr Cerdd: 
Ieuan Jones, B. Mus - Ffôn:  074 29 012781 
E-bost: ieuanjones@hotmail.co.uk 
Trysorydd:  
Rhys Jones - Ffôn: 029 2056 3834 neu 077 94 
897328 
E-bost:  rhys.helen.jones@btinternet.com 
Ysgrifennydd Cymorth Rhodd: 
Graham Carson - Ffôn: 029 2069 1860 
Ysgrifennydd Cyngor Plwyf:  
Marian Fairclough - Ffôn: 07579763030 
E-bost: faircloughmarian@gmail.com  
 

 
 
 
 

Esgobaeth Llandaf + Deoniaeth Caerdydd 
EGLWYS DEWI SANT  

www.eglwysdewisant.org.uk 
 

CROESO i bawb sydd yn ymweld â’r eglwys 
heddiw.  Cofiwch ymuno â ni am baned a sgwrs 
yn y neuadd ar ôl y gwasanaeth.  
 

21 Ionawr 2024 
Ystwyll III   

 

8.00am  Y Cymun Bendigaid  
Darllenydd: Dilys Hicks  

 
10.30am  Y Cymun Bendigaid ar gân ac Ysgol Sul  
Darllenwyr: Siwan Seaman / Gerallt Hughes 
Emynau: 344 (Rhosymedre); 155 (Groeswen); 
                  48 (Pembroke); 296 (Llwynbedw) 
 
 6.00pm Yr Hwyrol Weddi 
Salm: 33:1-12 
Darlleniadau: Jeremeia 3:21-4:2 
                          Titus 2:1-8, 11-14  
Darllenwyr:  Siân Thomas / Margaret Hughes  
Emynau: 44 (Struttgart 368); 499 (Kocher); 
                 235 (Penmaen)  
 
YN EIN GWEDDÏAU  
Cofiwn yn ein gweddïau y cleifion: Megan Davies, 
Falmai Griffiths, John Hicks, Eleri Hughes, Ann 
Wyn Jones, Ann Mears, Gwen Thomas, Ann 
Watkins, Gwenda Williams ac am bawb sy’n 
gofalu amdanynt. 
 

Gweddïwn hefyd dros bawb a fu farw yn 
nhangnefedd Crist, dros bawb y cofiwn am eu 
marwolaeth yr adeg hon o’r flwyddyn. Dyro 
iddynt, O Arglwydd, orffwys tragwyddol a 
llewyrched goleuni gwastadol arnynt.  

YN YR EGLWYS: 
 

Dydd Mawrth 23 Ionawr 2024 
6.00pm  Ymarfer Côr 

 

Dydd Mercher 24 Ionawr 2024 
Cedwir Tröedigaeth Paul 

10.30am  Y Cymun Bendigaid  
 

Dydd Sul 28  Ionawr 2024 
Ystwyll IV 

10.30am  Y Foreol Weddi a Phregeth 
6.00pm  Y Cymun Bendigaid  

 



YMARFERION CÔR 
Mae ymarferon y côr wedi ailgychwyn ac fe’u 
cynhelir bob nos Fawrth am 6.00pm.  Mae croeso i 
aelodau newydd.   
BORE COFFI A CHLONC 
Roedd yn braf gweld nifer dda yn sesiwn Coffi a 
Chlonc cyntaf 2024 bore ddoe.  Cynhelir yr un nesaf 
Dydd Sadwrn 17 Chwefror.   
CANOLFAN GLYD Y TABERNACL 
Mae EDS ar ddyletswydd i helpu yng Nghanolfan 
Glyd y Tabernacl dydd Sul 18 Chwefror.  Os hoffech 
wirfoddoli a wnewch chi roi eich enw ar y daflen 
sydd yng nghefn yr Eglwys.  Mae angen 4 
gwirfoddolwr.  Os hoffech ragor o wybodaeth 
mynnwch air â Judith Poulson.  
WYTHNOS WEDDI DROS UNDEB CRISTNOGOL 
Mae’r Wythnos Weddi Dros Undeb Cristnogol yn 
mynd rhagddi ac yn gorffen dydd Iau yr wythnos 
hon ar ŵyl Tröedigaeth St Paul.  Eleni, Eglwysi 
Burkina Faso yng Ngorllewin Affrica sy’n gyfrifol am 
y deunydd defosiynol a’r myfyrdodau ar y thema 
“Dos, a gwna dithau yr un modd”. Os hoffech ddilyn 
y defosiynau dyddiol dilynwch y ddolen isod: 
https://ctbi.org.uk/wp-
content/uploads/2023/11/WPCU-2024-Welsh-
English-pamphlet-for-web.pdf  
CYFARFOD CYNGOR ARDAL GWEINIDOGAETH 
CALON Y DDINAS 
Cynhelir cyfarfod cyngor ardal gweinidogaeth Calon 
y Ddinas nos Fercher 24 Ionawr yn Eglwys St Marc, 
Gabalfa am 7.00pm.  
CYMDEITHASU  
Yr ydym yn gobeithio ymgynnull fel is-bwyllgor 
cymdeithasu er mwyn meddwl am raglen o 
ddigwyddiadau cymdeithasol megis nosweithiau 
cymdeithasol, gwibdeithiau a phererindodau  yn 
ystod 2024.  Bu ein hymweliadau â Llancarfan, 
Llangynwyd a Chrochendy Nantgarw y llynedd yn 
hynod o lwyddiannus.  Mae’r is-bwyllgor yn 
cyfarfod unwaith y flwyddyn i rannu syniadau a rhoi 
trefn ar ein rhaglen gymdeithasu am y flwyddyn.  Os 
oes gennych ddiddordeb ymuno â’r pwyllgor 
byddwn yn cyfarfod nos Fawrth 30 Ionawr yn 
Festri’r Côr am 7.00pm.     
THEATR CAPEL Y CRWYS 
Mae Theatr Capel y Crwys yn cynnal dwy noswaith 
arbennig yn ystod yr wythnosau sydd i ddod.  Nos 
Fercher 31 Ionawr am 7.30pm cynhelir perfformiad 
o’r ddrama un-dyn “GRAV” sy’n olrhain bywyd Ray 
Gravell a chwaraeir gan yr actor Gareth John Bale.  
Tocynnau yn £5 wrth y drws.  Wedyn ar nos Wener 
2 Chwefror bydd Dafydd Iwan yn cynnal noson 
Sgwrs a Chân sy’n plethu diwylliant, hanes a 
gwleidyddiaeth Cymru.  

Bydd angen archebu tocynnau (£5 y pen) trwy 
evenitbrite gan ddilyn y ddolen isod: 
https://eglwys-y-crwys.us11.list-
manage.com/track/click?u=478b6a0e12dd1a0ac73
2f2948&id=328303228c&e=7e3cc55d6d  

Darlleniadau a Gwyliau  
Dydd Llun 22 Ionawr:  
II Samuel 5:1-7, 10; Salm 89:19-28; Marc 3:19b-30 
Gweddïwn: Esgobaeth Busoga – Eglwys Anglicanaidd 
Wganda 
 Illtud Sant (Castell Newydd), (Ardal Gweinidogaeth Pen-
y-bont ar Ogwr) ficer i’w benodi 
Dydd Mawrth 23 Ionawr:  
II Samuel 6:12b-19; Salm 24:7-10; Marc 3:31-35 
Gweddïwn dros: Esgobaeth Canolig Busoga – Eglwys 
Wganda 
Ysgol Gynradd Archddiacon John Lewis Bracla, y 
pennaeth, John Tarran, y staff a’r disgyblion 
Dydd Mercher 24 Ionawr: Ffransis de Sales 
II Samuel 7:4-17; Salm 89:1-4; Marc 4:1-10 
Gweddïwn dros: Esgobaeth Butare – Eglise Anglicane du 
Rwanda 
Y Corff Llywodraethol a’r aelodau sy’n cynrychioli’r 
Esgobaeth hon 
Dydd Iau 25 Ionawr: Tröedigaeth Paul, Apostol 
Jeremeia 1:4-10; Salm 67; Actau 9:1-22 
Gweddïwn dros: Esgobaeth Butere – Eglwys Anglicanaidd 
Cenia 
Archddiaconiaeth Llandaf, yr Archddiacon, yr Hybarch 
Rod Green 
Diwedd yr  Wythnos Weddi Dros Undeb Cristnogol 
Dydd Gwener 26 Ionawr: Timotheus a Titus  
II Samuel 11:1-17; Salm 51:1-9; Marc 4:26-34 
Gweddïwn dros: Esgobaeth Buye – Eglwys Anglicanaidd 
Burundi 
Deoniaeth Caerdydd, y Deon Bro dros Dro, y Parchedig 
Ganon Dyfrig Lloyd 
Ysgol Uwchradd yr Eglwys yng Nghymru St Teilo, y 
pennaeth, Ian Loynd, y staff a’r myfyrwyr  
Dydd Sadwrn 27 Ionawr: Ioan Chrysostom  
II Samuel 12:1-25; Salm 51:10-17; Marc 4:35-41 
Gweddïwn dros: Esgobaeth Byumba – Eglise Anglicane 
du Rwanda 
Ardal Gweinidogaeth Gorllewin Caerdydd, y Parchedig 
Andrew Sully,(darpar arweinydd), Iona Gordon 
(Cadeirydd Lleyg) 

GWEDDÏAU’R SUL 
Yn ein gweddïau heddiw, gofynnir inni weddïo 

dros: 
 Eglwys Unedig De India 
 Yr Holl Saint (Pen-y-fai), Dewi Sant 

(Trelales), Teilo Sant (Merthyr Mawr), 
(Ardal Gweinidogaeth Pen-y-bont ar 
Ogwr) y Parchedig Roger Pitman (Ficer),  
Ysgol Gynradd yr Eglwys yng Nghymru, 
Pen-y-fai, y pennaeth, Michael Street, y 
staff a’r disgyblion 


